
Lenda: «Este recibo produce os efectos liberatorios 
para o Tesouro público sinalados no Regulamento xeral 
de recadación».

Nota: «O ingreso da débeda non exime da obriga de 
presentar a declaración».

ANEXO II

Modelo:

480. Imposto sobre as primas de seguros. Declara-
ción resumo-anual. Exercicio: NNNN.

Número de xustificante:
Identificación do suxeito pasivo:

NIF: XNNNNNNNX.
Apelidos e nome ou razón social:

Código da Administración:
Importe do cadro 82:

(Resultado liquidación anual.) 

MINISTERIO
DE EDUCACIÓN E CIENCIA

 17616 ORDE ECI/3296/2004, do 4 de outubro, que 
establece o curso de nivelación de coñece-
mentos previstos no Real decreto 168/2004, do 
30 de xaneiro, que regula as condicións para a 
declaración da equivalencia entre determina-
dos títulos en materia de educación social e o 
título oficial de diplomado en educación social 
establecido polo Real decreto 1420/1991, do 30 
de agosto. («BOE» 248, do 14-10-2004.)

O Real decreto 168/2004, do 30 de xaneiro, que regula 
as condicións para a declaración da equivalencia entre 
determinados títulos en materia de educación social e o 
título oficial de diplomado en educación social, previu 
unha serie de requisitos para que as persoas que obtive-
sen os títulos non universitarios que se sinalan no anexo 
do mencionado real decreto poidan obter a equivalencia 
entre as titulacións e o título universitario oficial de diplo-
mado en educación social.

Un destes requisitos para obter tal equivalencia con-
siste na superación, no prazo de tres anos, dun curso de 
nivelación de coñecementos que organizarán aquelas 
universidades que impartan a titulación oficial e que debe 
ser establecido por este ministerio.

Esta orde ten, por tanto, a vontade de impulsar a 
posta en marcha destes cursos de nivelación de coñece-
mentos no seo das universidades e foi obxecto de análise 
por parte dos sectores profesionais e universitarios inte-
resados directamente nesta materia.

Os cursos de nivelación deben ser organizados polas 
universidades co fin de que se poidan impartir a partir do 
ano académico próximo, xa que o prazo de tres anos 
anteriormente sinalado comezou xa, para os titulados en 
cuestión, o día 14 de febreiro pasado.

O perfil do grupo de persoas a que se dirixe esta 
norma está configurado por profesionais de entre 30 e 60 
anos, que cursaron no seu momento un curso de forma-
ción específica de tres anos e que se encontran nestes 
momentos con anos de experiencia no ámbito da educa-
ción social e en activo na profesión.

O curso que se establece pretende actualizar os conti-
dos básicos da titulación oficial universitaria, ben que, 
tendo presente que os titulados forman un grupo hete-
roxéneo canto ás especialidades, tanto da súa formación 
inicial como da súa experiencia laboral.

O deseño deste curso, respectando a extensión de 60 
créditos prevista no Real decreto 168/2004, céntrase nas 
necesidades dos futuros alumnos que se encontran cunha 
capacidade limitada naquilo que se refire a tempo dispo-
ñible para o estudo e presencialidade nas aulas, xa que 
nos encontramos ante profesionais en activo.

Trátase, ademais, de que a través deste curso de nive-
lación os educadores sociais en activo, formados con 
anterioridade ao establecemento da diplomatura en edu-
cación social, poidan conseguir o máximo aproveita-
mento da súa experiencia e incorporando os contidos 
innovadores que a universidade lles poida proporcionar.

Na súa virtude, logo de informe do Consello de Coor-
dinación Universitaria, dispoño:

Primeiro.—Os que estean en posesión dun título non 
universitario en materia de educación social, dos que se 
sinalan no anexo do Real decreto 168/2004, do 30 de 
xaneiro, e desexen obter a equivalencia, para efectos aca-
démicos e profesionais, entre o seu título ou diploma e o 
título de diplomado en educación social deberán superar 
o curso de nivelación de coñecementos establecido no 
punto segundo.

Así mesmo, de acordo co disposto no artigo 2 do mencio-
nado real decreto, deberán cumprir os seguintes requisitos:

a) Estaren en posesión dos requisitos previos para 
acceder á universidade.

b) Estaren en posesión dun título de formación en 
educación social dos sinalados no anexo da indicada 
norma, de tres anos completos de duración, nalgúns dos 
centros que se citan no dito anexo.

c) Teren iniciado os estudos en materia de educación 
social con anterioridade ao curso académico 1992-1993.

Segundo.—Establécese, cunha extensión de 60 crédi-
tos, o curso de nivelación de coñecementos previsto no 
Real decreto 168/2004, do 30 de xaneiro.

Trátase dunha acción formativa para impartir ao longo 
dun curso académico que terá unidade canto a contidos e 
organización. A avaliación consistirá nunha proba de 
conxunto que recollerá os contidos das materias teóricas 
e de actualización práctica, máis a presentación dunha 
memoria en que se atenderá á análise reflexiva da prác-
tica profesional, apoiándose nos supostos teóricos da 
diplomatura en educación social.

O curso consistirá no seguinte plan de estudos: 

Materias Créditos

Bloque teórico xeral:

Socioloxía e antropoloxía social .................. 4
Didáctica xeral ............................................... 4
Teorías de institucións contemporáneas da 

educación.................................................... 4
Educación permanente ................................. 6
Psicoloxía do desenvolvemento .................. 4
Psicoloxía social das organizacións............. 6

Bloque de actualización práctica:

Novas tecnoloxías aplicadas á educación 
social ........................................................... 6

Programas de animación sociocultural....... 6

Intervención socioeducativa sobre proble-
mas fundamentais de desadaptación 
social ...........................................................

9

Bloque práctico:

Practicum.......................................................
11

   TOTAL .................................................. 60

Materias Créditos

 Terceiro.—As universidades que impartan o título ofi-
cial de diplomado en educación social deberán organizar 
este curso de nivelación de acordo co previsto nas nor-
mas ou disposicións internas que sexan aplicables.

Cuarto.—Os cursos de nivelación de coñecementos 
que as universidades establezan deberán  organizarse e 
desenvolverse ata o día 14 de febreiro de 2007, como 
prazo máximo. Anualmente existirán dúas convocatorias 
das correspondentes probas de avaliación do curso, en 
maio e setembro. A primeira convocatoria celebrarase no 
mes de maio de 2005 e haberá unha última convocatoria 
extraordinaria que se celebrará no mes de febreiro de 
2007, antes do día 14.

Quinto.—De conformidade co previsto na disposición 
adicional terceira do Real decreto 1272/2003, do 10 de outu-
bro, os alumnos que superasen o curso establecido nesta 
orde e acrediten o cumprimento do resto dos requisitos 
previstos no Real decreto 168/2004 citado, poderán presen-
tar ante a Dirección Xeral de Universidades a solicitude de 
declaración individual de equivalencia para todos os efec-
tos entre o seu actual título non universitario e o título 
universitario oficial de diplomado en educación social 
establecido polo Real decreto 1420/1991, do 30 de agosto.

Sexto.—Autorízase a Dirección Xeral de Universida-
des para ditar as resolucións necesarias para o desenvol-
vemento e aplicación da presente orde.

Sétimo.—Esta orde entrará en vigor o día seguinte ao 
da súa publicación no «Boletín Oficial del Estado».

Madrid, 4 de outubro de 2004.

SAN SEGUNDO GÓMEZ DE CADIÑANOS 

Excmo. Sr. Secretario de Estado de Universidades e 
Investigación. 

MINISTERIO DA PRESIDENCIA
 17617 CORRECCIÓN de erros do Real decreto 

1782/2004, do 30 de xullo, polo que se aproba 
o Regulamento de control do comercio exte-
rior de material de defensa, doutro material e 
de produtos e tecnoloxías de dobre uso. 
(«BOE» 248, do 14-10-2004.)

Advertidos erros no Real decreto 1782/2004, do 30 de 
xullo, polo que se aproba o Regulamento de control do 
comercio exterior de material de defensa, doutro material 
e de produtos e tecnoloxías de dobre uso, publicado no 
«Boletín Oficial del Estado», suplemento en lingua galega 
número 10, do 1 de setembro de 2004, procédese a efec-
tuar as oportunas rectificacións:

Na páxina 1717, primeira columna, no artigo 20.2, 
onde di: «...as operacións de exportación-expedición e 
importación/introdución do material...», debe dicir: «...as 
operacións de exportación-expedición do material...».

Na páxina 1727 debe aparecer, antes do anexo I, o 
seguinte:

«PRINCIPIOS ADMINISTRATIVOS APLICABLES AOS 
ANEXOS I, II E III

1. A descrición dun artigo das listas refírese tanto ao 
novo como ao usado.

2. Cando a descrición dun material das listas non 
contén cualificacións nin especificacións, considérase 
que inclúe toda as variables dese artigo. Os títulos das 
categorías e subcategorías só teñen por obxecto facilitar 
a consulta e non afectan a interpretación das definicións 
dos artigos.

3. O obxecto dos controis de exportación non deberá 
invalidarse pola exportación dun material non sometido a 
control (incluídas as instalacións) que conteña un ou 
varios compoñentes sometidos a control cando o compo-
ñente ou os compoñentes constitúan o elemento princi-
pal do artigo e sexa factible a súa remoción ou a súa utili-
zación con outros fins.

Nota: ao xulgar se o compoñente ou os compoñentes 
sometidos a control debe considerarse o elemento princi-
pal, deberán ponderarse os factores de cantidade, valor e 
coñecementos tecnolóxicos implicados, así como outras 
circunstancias especiais das cales puidese derivar que o 
compoñente ou os compoñentes sometidos a control son 
o elemento principal do material adquirido.

4. O obxecto de control non deberá invalidarse pola 
exportación de compoñentes.

5. As definicións e terminoloxía dos anexos I, II e III 
entenderanse para os únicos efectos deste regula-
mento.»

Na páxina 1728, segunda columna, no artigo 7, onde 
di: «...EQUIPAMENTO RELACIONADO, COMPOÑENTES, 
MATERIAIS E ”TECNOLOXÍA”, SEGUNDO SE INDICA:», 
debe dicir: «...EQUIPAMENTO RELACIONADO, COMPO-
ÑENTES E MATERIAIS, SEGUNDO SE INDICA:».

Na páxina 1754, segunda columna, na lista 3.b.17, 
onde di: «Trietanolamina (102-71-6)», debe dicir: «Trietano-
lamina (CAS 102-71-6)».

Na páxina 1764, primeira columna, no punto «Outras 
observacións», onde di: «A expedición de CUD está regu-
lada no artigo 31 do Regulamento...», debe dicir: «A expe-
dición de CUD está regulada no artigo 33 do Regula-
mento...». 

 17618 ORDE PRE/3297/2004, do 13 de outubro, pola 
que se inclúen novos anexos no Real decreto 
2163/1994, do 4 de novembro, polo que se 
implanta o sistema harmonizado comunitario 
de autorización para comercializar e utilizar pro-
dutos fitosanitarios. («BOE» 248, do 14-10-2004.)

A Directiva 91/414/CEE, do Consello, do 15 de xullo, 
relativa á comercialización de produtos fitosanitarios, 
incorpórase ao ordenamento xurídico español en virtude 
do Real decreto 2163/1994, do 4 de novembro, polo que se 
implanta o sistema harmonizado comunitario de autoriza-
ción para comercializar e utilizar produtos fitosanitarios.

A Directiva 2003/82/CE, da Comisión, do 11 de setem-
bro, que modifica a Directiva 91/414/CEE do Consello no 
relativo ás frases normalizadas indicativas de riscos espe-
ciais e de precaucións respecto aos produtos fitosanita-
rios, establece os anexos IV e V da dita directiva.

O Real decreto 255/2003, do 28 de febreiro, polo que 
se aproba o Regulamento sobre clasificación, envasado e 
etiquetaxe de preparados perigosos, establece os princi-
pios xerais que deben aplicarse como base nas propieda-


